Patxi Telletxea Ezkurra jaunak galdera egin du “Kultura eskura” programari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2010eko urriaren 29ko 104. Nafarroako Parlamentuko Aldizkari Ofizialean.

Iruñean, 2010eko azaroaren 23an

Lehendakaria: Elena Torres Miranda

ERANTZUNA

Nafarroa Bai parlamentu-taldeko foru parlamentari Patxi Telletxea Ezkurra jaunak galdera egin du jakiteko Gobernuak zer balorazio egiten duen "Cultura sobre ruedas” programari buruz (PES 649). Hona hemen Vianako Printzea Erakundea–Kultura eta Turismo Departamentuko kontseilariaren erantzuna:

Zer balorazio egiten du Gobernuak programa hori dela eta?

Programa Alderdi Sozialistak aurkeztutako zuzenketa baten ondorio da, eta duen helburua da Nafarroako elkarteek joateko modua izan dezatela formatu handiko espazioetan gauzatzen diren kultur jarduera jakin batzuetara, horrelakoak ezin baitira herri txikietan egin, eta garraioa erraztea horretarako. Programak ez du arrakasta handirik izan; izan ere, gaur egun, jende gehiena ikuskizun hauetara bere kasa joaten da, eta ez taldean; eta taldean joaten bada, izaten da txango-pakete handiagoen barruan, non garraioa ere sartuta dagoen. Orain hogei edo berrogei urte agian bai, baina gaur egun garraiobidea ez da problema Iruñera ikuskizun bat ikustera etortzeko; horretan ez da dudarik. Gaur egun, herritar gehienek beren garraiobideak dituzte, eta garraio publikoko sare on bat dago. 

Zer elkartek egin dituzte eskariak?

Cascanteko Erretiratuen eta Pentsiodunen Klubak, Azagrako Alusfron Elkarteak, Larragako Zahar-etxea Zentroak. 

Zein da horretarako eratu den kontusailaren betetze maila?

Azaroaren 19an, 0 € daude exekutatuta. 

Azaroaren 19an, 1.400 € daude emateko guztira; horietatik, 1.000 € Azagrako Alusfron Elkartearentzat dira eta 400 €, berriz, Larragako Zahar-etxea Zentroarentzat.

Cascanteko Erretiratuen eta Pentsiodunen Klubak eginiko eskaria ezetsi egin zen, laguntza Senda Vivara eginiko txango baterako baitzen.

Hori jakinarazten dut, Nafarroako Parlamentuko Erregelamenduaren 192. artikuluan xedatutakoa betez.

